COFNODION PWYLLGOR ARIANNOL CYNGOR CYMUNED DYFFRYN ARDUDWY A TALYBONT A GYNHALIWYD YN Y NEUADD BENTREF, DYFFRYN ARDUDWY AM 7.30 O’R GLOCH  10.01.17
1.1  YMDDIHEURIADAU
Cyng. Mike Tregenza, John Ceri Evans, Sion Ifor Williams, Margretta Cartwright, Catrin Edwards.
1.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, John Ellis Williams, Sian Edwards, Owen Gwilym Thomas, Eryl Jones-Williams.
1.3  COFNODION
Derbyniwyd cofnodion o gyfarfod Rhagfyr  6ed 2016 fel rhai cywir.
1.4  MATERION YN CODI O’R COFNODION

Item 12.12 adroddodd y Cyng. Eryl Jones Williams ei fod wedi gwneud ymholiadau ynglyn ar gor-yrru lawr ffordd y stesion ond bod ddim yn mynd i gael ei wneud ynglyn ar mater.
Item 12.12 adroddodd y Cadeirydd ei fod wedi gwneud ymholiadau ynglyn ar goeden oedd wedi disgyn ar Ffordd Gors y Gedol ond ei fod heb gael gwybod pwy sydd berchen y goeden dan sylw.

1.5  MATERION YN CODI
 A    Panel Cyfrifiad Annibynnol
Adroddodd y Clerc ei bod wedi cael gwybod yn ddiweddar bod yn ofyn statudol ar y Cyngor i gyhoeddi ac adrodd yn flynyddol i Banel Annibynnol Cymru ar gydnabyddiaeth ariannol a lwfansau a dalwyd i Gynghorwyr erbyn y 30ain o Fedi bob blwyddyn. Mae y rheolau hyn angen eu mabwysiadu a mae yr hawl gan y Cyngor i beidio eu mabwysiadu ag os gwneir hynny ni fydd hawl gan yr aelodau i hawlio unrhyw lwfans, mae yr hawl gan yr aelodau i fabwysiadu rhai o’r rheolau yn unig neu mabwysiadu yr holl reolau. Mae angen rhestru bob rheol sydd yn cael ei mabwysiadu yn cofnodion y Cyngor ag os bydd rheol taliadau ar gyfer costau yn cael ei mabwysiadu bydd angen i’r Cynghorwyr sydd DDIM am hawlio costau arwyddo ffurflen yn datgan hyn. Ar ol trafodaeth cytunwyd i fabwysiadu y rheol taliadau ar gyfer costau.
B     Cynllun Cyllideb
Dosbarthwyd copiau o’r uchod yn dangos y gwahaniaethau yn y gwariant a oedd wedi cael ei wneud i fyny hyd at y 31ain o Ragfyr 2016 ers dechrau Ebrill 2016 a beth oedd wedi cael ei glustnodi yn y cynllun cyllideb i bob aelod oedd yn bresennol.  Aeth yr aelodau drwy y gwahaniaethau yn y gwariant a oedd wedi cael ei wneud a beth oedd i lawr ar y cynllun busnes fesul un. Penderfynwyd derbyn y cynllun cyllideb hwn ond bod angen clustnodi £1,000 bob blwyddyn ar gyfer datblygu maes parcio yn y pentref. Cytunwyd i roi y mater ar agenda mis nesa. 
C     Polisi Asesiad Risg Ariannol y Cyngor
Dosbarthwyd copiau o’r uchod i bob aelod a oedd yn bresennol a gafodd bob eitem a oedd arno ei drafod arwahan. Penderfynwyd derbyn y polisi hwn.
D     Tendrau Torri Gwair

Adroddodd y Clerc ei bod wedi gwneud copiau o’r uchod.  Ar ol trafodaeth cytunwyd bod y Cyngor yn derbyn yr uchod a penderfynwyd gosod hysbyseb yn yr hysbysfyrddau a siopau yr ardal yn datgan bod copiau o’r ffurflen ar gael gan y Clerc ag hefyd i’r Clerc osod hysbyseb yn Llais Ardudwy.

E     Cyllideb y Cyngor am y flwyddyn 2017/18
Dosbarthodd y Trysorydd gopiau o gyfrifon y Cyngor i fyny at y 31ain o Ragfyr 2016 i bob aelod er mwyn iddynt gael gweld beth oedd y sefyllfa ariannol. Fe gafwyd trafodaeth ynlgyn ar mater uchod a penderfynwyd fod amcangyfrif o’r gwariant canlynol gan y Cyngor am y flwyddyn ariannol nesa - insiwrant y Cyngor £2,200, cyflog y Clerc £2,205, costau y Clerc £1,920, treth ar gyflog y Clerc £441, Cyfrifydd y Clerc £180, cyfieithydd £1,500, cyfraniadau £2,000, neuadd bentref £3,000, Hamdden Harlech ac Ardudwy £9,742, Ambiwlans Awyr Cymru £500, torri gwair y fynwent £3,500, torri gwair y llwybrau £1,500, torri gwair bob man arall £3,000, meinciau £1,000, costau y Cyngor £200, costau fynwent £3,500, Un Llais Cymru £250, Cadeirydd £100, amrywiol £1,000, llogi y neuadd bentref £220, cyfraniad i gadw toiled Talybont yn agor £4,000, archwilwyr £300.

F     Precept y Cyngor am y flwyddyn 2017/18
Fe dderbyniwyd llythyr gan Gyngor Gwynedd ynglyn ar mater uchod.  Ar ol trafod y gyllideb a rhagweld beth fyddai gwariant y Cyngor am y flwyddyn ariannol nesa, ag hefyd yn nawr am bod y Cyngor wedi cytuno rhoi swm sylweddol o arian i Hamdden Harlech ac Ardudwy er mwyn galluogi i gadw y safle yn agored ag hefyd fydd yn bosib bydd yn rhaid cyfranu at gadw y toiled cyhoeddus yn agored nawr bod y Cyngor wedi cytuno mynd i bartneriaeth hefo Cyngor Gwynedd i wneud hyn penderfynwyd codi £9,742 ar y precept a’i chynyddu o £20,000 i £29,742. Cytunodd pawb a oedd yn bresennol i hyn arwahan i’r Cyng. Owen Gwilym Thomas a oedd yn erbyn gymaint o gynydd ag eisiau codi y precept i £25,000 yn unig.
1.6   ADRODDIAD Y TRYSORYDD 

Adroddodd y Trysorydd bod £14,547.88 yn y banc, £7,541.15 yn y cyfrif wrth gefn a £58.75 yng nghyfrif y Cadeirydd.
Anfonebau angen eu talu ers y cyfarfod diwethaf 

Mrs Annwen Hughes       -  £147.00 (cyflog) + £205.15 costau = £352.15
Cyllid a Thollad                  -  £110.20  - treth ar gyflog y Clerc 

Mr. G. J. Williams       -           £82.00 -  cynnal a chadw y blodau ger toiledau Talybont

CCCLL                                   -    £82.00  - cost ymuno a Chymdeithas Clercod Cynghorau Lleol
Pwyllgor Neuadd Bentref - £345.00 -   llogi ystafell bwyllgor am 2 flynedd

BEI Lighting                         £1,528.20 -  golau solar maes parcio y neuadd

Derbyniadau ers y cyfarfod diwethaf 
Cyngor Gwynedd - £675.00 - ad-daliad am dorri gwair y llwybrau cyhoeddus
Anfonebau wedi eu talu ers y cyfarfod diwethaf

Catrin Soraya Williams - £150.88 - gwasanaeth cyfieithu

Adroddodd y Trysorydd bod y Cyngor wedi dan wario £1,508.82 ers cychwyn y flwyddyn ariannol hon hyd at y 31ain o Ragfyr 2016 ag ei bod yn rhagweld byddai £20,222.51 yn cael ei gario drosodd ar y 31ain o Fawrth 2017 a bod hyn yn swm sylweddol ei gario drosodd. Rhaid cofio hefyd bydd o leiaf £2,736.20 o wariant angen ei wneud erbyn diwedd Mawrth 2017 a ddim ond £136.19 o ad-daliad T.A.W oedd i ddod i mewn (ar hyn o byrd) ag byddai gan y Cyngor wariant sylweddol i’w wneud yn ystod y flwyddyn ariannol nesaf 2017/18 oherwydd bod £9,742 wedi cael ei glustnodi ar gyfer Hamdden Harlech ac Ardudwy a £4,000 wedi cael ei glustnodi i Gyngor Gwynedd fel cyfraniad y Cyngor i gadw y toiled cyhoeddus yn agored yn Talybont yn gwneud cyfanswm o £13,742 heb gynnwys ddim gwariant arall fyddai y Cyngor yn ei wneud. Felly wrth gofio y byddai hwyrach £20,222.51 yn cael ei gario drosodd a bod y precept wedi cael ei chodi £9,742 i £29,742 (£20,222.51 + £29,742 = £49,964.51) bydd y Cyngor yn iawn gyda’i gwariant am y flwyddyn ariannol 2017/18 ond bydd yn gallu gweld hyn yn well diwedd Mawrth 2017.

MATERION A DRAFODWYD AR OL Y PWYLLGOR CYLLID
GOHEBIAETH

Cyngor  Cymuned Llanbedr

Wedi derbyn llythyr gan y Cyngor uchod ynglyn ar datblygiad o wella y mynediad i’r maes awyr ynghyd a chopi o gylchlythyr yn datgan beth oedd y diweddaraf ynglyn ar cynllun hwn ag yn gofyn am gefnogaeth y Cyngor gyda cynllun y mynediad newydd arfaethedig. Cytunwyd cefnogi y cynllun hwn ag anfon llythyr yn datgan hyn at Gyngor Gwynedd.
CEISIADAU CYNLLUNIO

Adeiladu estyniad ochr deulawr - Bryn Tirion, Dyffryn Ardudwy (NP5/58/129M)

Cefnogi y cais hwn.

